
                                     ҚазАТУ-дағы Наурыз

     Наурыз мерекесін бір ай бойы тойлау дәстүрі жылдан-жылға қайта жаңғыртылып келеді. Ұлыстың ұлы күні жуырда С. Сейфуллин атындағы Қазақ агротехникалық университетінде де тойланды.                       Мереке түндігі жалпы саны 600 адам қатысқан батырлар, шешендер, ертегі кейіпкерлері қатысқан «Керуен» тарихи қойылымымен түрілді. Ұлттық құндылықтарымызды дәріптеуге үлес қосып келе жатқан университет былтырғы наурызда «Ақсүйек» ойнап, «Амал» мерекесін тойлаған болатын. Биыл «Сәукеле кигізу», «Ат тергеу», «Ашамайға мінгізу» сынды дәстүрлерден көріністер көрсетілді. «Қазақша күрес», «Арқан тартудан» бөлек, ұлттық ойынымыз асықты жаңғырту мақсатымен ұйымдастырылған «Асығыңыз алшысынан түссін!» атты спорттық сайыс қолдары орамды ойыншылардың басын қосыпты. Журналистерден құралған «Халық сөзі» газетінің құрамасы мен Қазақ агротехникалық университетінің «ҚазАТУ қырандары» студенттер командасының шеберліктері сынға түсті. Бас жүлде «ҚазАТУ қырандарына» бұйырды.
